
Makedoniska riksförbundet

Македонски сојуз во Шведска
Записник

од состанокот на Претседателството на Македонскиот сојуз

оджан во Хелсингборг на 28 мај 2011 година

Присутни: Јован Божиновски, Илија Марковски, Борислав Видоевски, Пеце Талевски, Лилјана Трифуновска, Абдула Таипов, Аница Николовска, Лилјана Стоилковска-Андовска (Женски актив), Мустафа Алиев (резервен член), Благоја Тасевски (ревизија), Ивица Челиковиќ. 

Отсутни: Тони Пејко, Цане Стефановски, Зора Дамевска (резервен член)

Дневен ред

  1. Отворање на состанокот

  2. Усвојување на дневниот ред

  3. Усвојување на записникот од претходниот состанок

  4. Примена и испратена пошта

  5. Актуелни прашања/ извештаи, молби

    • Извештај за активностите на Женскиот актив

    • Подготовки за Денот на македонската култура на 4 јуни во Хелсингборг

    • Разгледување на пријавите на Конкурсот за организирање сојузни манифестации

  6. Разно

  7. Затворање на состанокот 

1. ОТВОРАЊЕ НА СОСТАНОКОТ

Состанокот се одржа во просториите на друштвото „11 Октомври“ во Хелсингборг. Присутните ги поздравија претседателот на друштвото домаќин, И.Марковски, и претседателот на МС, Јован Божиновски.  

2. УСВОЈУВАЊЕ НА ДНЕВНИОТ РЕД

Дневниот ред беше усвоен без измени и дополнувања.
3. УСВОЈУВАЊЕ НА ЗАПИСНИКОТ ОД ПРЕТХОДНИОТ СОСТАНОК

Записникот од претходниот состанок одржан на 19 март 2011 година беше усвоен без измени и дополнувања.

4. ПРИМЕНА/ИСПРАТЕНА ПОШТА
· Испратена е пријава до Агенцијата за ислеништво на РМ на претставници на МС што ќе присуствуваат на Годишната иселеничка конференција во Скопје на 20-21 јули 2011. На оваа конференција, која лани се одржа за првпат, би требало да се избере и нов Иселенички совет, кој ќе го замени сегашниот привремен Иселенички совет со мандат од една година. Како претставници на МС на Годишната иселеничка конференција се пријавени Ј.Божиновски, А.Таипов, И.Челиковиќ и А.Николовска. 

· Пристигната е покана од друштвото “Питу Гули“ за присуство на претставник на МС на прославата во Гиславед по повод одбележувањето на 30-годишниот јубилеј на ова друштво.
· Испратено е соопштение до друштвата околу распишаниот конкурс за организирање на сојузните манифестации во 2012 година.

· Испратено е соопштение до друштвата за пријавување на учесници во програмата на Денот на македонската култура на 4 јуни во Хелсингборг.

· Испратени се покани за присуство на основачкото собрание на Македонското поетско друштво.

· Пристигнат е Записник од состанокот на Женскиот актив во Гиславед на 30 април, како и програма за работа на ЖА во 2011 година.

· Пристигната е молба од страна на Гоце Грујоски за помош околу исхраната за две младински фудбалски екипи од Македонија, кои ќе учествуваат на годинашниот Готиа куп во Гетеборг.
5. АКТУЕЛНИ ПРАШАЊА/ ИЗВЕШТАИ, МОЛБИ

· Женски актив – Љ.Столиковска-Андовска информираше околу активностите и одржаните состаноци на Женскиот актив. По извршеното комплетирање, Претседателството на ЖА го сочинуваат: Љ.Стоилковска-Андовска (претседателка), Нада Џукова, Валентина Стојановска, Милица Велевска и Кирина Неделковска. Во пролетниот дел не се планирани и спроведени некои посебни активности. Женскиот актив присуствуваше на 30-годишниот јубилеј на “Питу Гули“ во Гиславед. За есенскиот дел, ЖА предлага да одржи состанок во Стокхолм на кој би се разгледале можностите за формирање на женска секција при друштвото „Даме Груев“. Се предлага тоа да биде дводневно патување и студијска посета, меѓу другото, на шведскиот Парламент-Риксдаг и Македонската амбасада. ЖА до Претседателството на МС ќе достави предлог-буџет во врска со трошоците кои би произлегле од реализацијата на едно такво патување за Стокхолм. 

Во својот предлог план за работа во 2011 година, ЖА предвидува одржување на стручни предавања од областа на медицината, социјалната област и заштитата на децата од современи пороци, потоа културно-литературна женска средба, како и заложби за анимирање на женски секции при друштвата и клубовите. ЖА има и потреба од средства за трошоците поврзани со сопствената администрација (патрони, марки, писма и сл)..
· Лилјана Трифуновска поднесе извештај  во врска со одржувањето на наставата по мајчин јазик. Откако направила контакти со друштвата околу можноста за пријавување за учество на Летната школа во Македонија, констатирано е слабо интересирање за тоа. Инаку, наставниците се заинетерсирани за добивање нови учебници, како и за развивање на соработка и одржување часови преку интернет. 
· Љ.Стоилковска-Андовска предложи да се формираат македонски пензионерски друштва. На овој предлог ќе се работи активно во есенскиот период.

· Во врска со новоформираното Македонско поетско друштво „Дениција“, чие основачко собрание се одржа во Малме на 14 мај 2011 година, доделени се прелиминерни средства од касата на МС во висина до 5.000 круни. Овие средства ќе бидат користени за работењето на ова друштво во почетниот период, додека не обезбеди сопствени средства од други извори. „Дениција“ ќе одржи свој состанок во есенскиот период.

· За двете младински фудбалски екипи од Македонија кои во јули 2011 година ќе учествуваат во натпреварите на Готиа куп во Гетеборг се доделени по 2.000 круни (вкупно 4.000 кр). Тие средства ќе бидат уплатени на жиро-сметките на “Гоце Делчев“ и ИФ „Вардар/македонија“, каде што ќе бидат сместени фудбалерите. Парите ќе бидат употребени за исхрана, а друштвата домаќини до МС ќе достават сметкопотврди/квита во врска со набавките.

· И.Марковски, кој беше претставник на МС на прославата на 30-годишниот јубилеј на “Питу Гули“, информираше дека свеченоста и забавата биле успешно организирани, а од страна на МС на „Питу Гули“ по повод јубилејот му се доделени 3.000 круни.

На распишаниот Конкурс за организирање сојузни манифестации 2011/2012 – пристигнаа пријави од три друштва. По разгледувањето на пријавите, Претседателството ја донесе следнава одлука:

МЛАДИНСКИОТ ФЕСТИВАЛ со спортски турнир на 22 октомври 2011
Во Малме/Лунд ќе го организира КСД „Македонија“.

ДЕНОТ НА МАКЕДОНСКАТА ПОЕЗИЈА кон крајот на март 2012 година ќе се одржи во КСД „Македонија“. Програмата ќе биде изготвена во соработка со новоформираното Македонско поетско друштво „Дениција“. За организација на поетската манифестација беше пријавено и друштвото „Гоце Делчев“, кое беше организатор годинава, но Претседатеслтвото со мнозинство гласови донесе одлука организацијата за наредната година да се довери на КСД „Македонија“.

ДЕНОТ НА МАКЕДОНСКАТА КУЛТУРА во 2012 година ќе го организира „11 Октомври“ во Хелсингборг. Предложено е да се определи датум за оваа манифестација по можност во текот на мај 2012 година. Салата тогаш е поскапа – во мај е 25.000 круни, а во јуни е 15.000 круни, но поголема е шансата за побројна публика и учесници во мај. Освен тоа, поради големите трошоци, „11 Октомври“ предлага да се разгледаат можностите за зголемување на цената на влезниците, како и извесни измени на правилата за финансирање на Денот на културата. Тоа ќе биде предмет на дискусија во наредниот период. Инаку, „11 октомври“ прелиминерно ја има закажано салата во Фолкетс парк во Хелсингборг на 2 јуни 2012 година.

Членарина на друштвата за МС/ списоци на членството за 2011

Праксата да се доцни со пријавување и уплатување на челанрината на друштвата/клубовите за МС продолжува и годинава. Досега пет друштва (“Гоце Делчев“, “Пелистер“, “Македонија 91“, КСД “Македонија“ и “Даме Груев“) имаат доставено до канцеларијата на МС формулари со пријавено членство. Поради таквата ситуација, канцеларјата на МС повторно ќе испрати потсетувања до друштвата/клубовите во врска со членарината за 2011.

Исто така друштвата/клубовите треба да ги дополнат и корегираат списоците на своето членоство со податоци – име и презиме, адреса, година на раѓање и полова припадност на секој свој член одделно. Копија од таквите регистри на членовите при друштвата треба, како што беше направено лани, да се достават и годинава до канцеларијата на МС.

Лани некои друштва немаа доставено податоци дури до септември, односно на само недела/две пред истекот на рокот за поднесување молба за дотации – 1 октомври. Се изразува надеж дека годинава нема да се повтори таквата практика на неодговорно однесување.
Ден на македонската култура – 4 јуни во Хелсингборг

    За програмата на Денот на македонската култура годинава нема пријавени учесници, ниту од македонски, ниту пак од гостински друштва. За жал, тоа е реалноста која се повторува од година во година и затоа се изразува надеж дека со поместување на датумот на Денот на културата на почетокот на мај ќе може да се очекува и по некоја пријава на учесници. 
    Годинава на скромен начин, со пригодна изложба и додлеување на плакети, ќе биде одбележана 30-годишнината од организирањето на првиот Македонски фолклорен фестивал во Шведска.

    Гостин пејач од Македонија ќе биде Јошката во придружба на орекстарот „Тип-топ“.

6. РАЗНО

· Датумот и местото за наредниот состанок на Претседателството на МС ќе бидат утврдени дополнително. 

Записничар,



Заверувач,

Ивица Челиковиќ


Јован Божиновски

